ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՅԻՍԻ 30-Ի N 925-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Հ/Հ
	Առաջարկության հեղինակը
	Առաջարկության բովանդակությունը 
	Եզրակացություն 
	Կատարված փոփոխությունը

	1.
	Ֆինանսների նախարարություն
	  Նախագծով նախատեսվում է «Խոսրովի անտառ» պետական արգելոց» ՊՈԱԿ-ի երեք տեղակալներից երկուսին (Տնօրենի տեղակալ գիտության գծով-բաժնի ղեկավար, Տնօրենի տեղակալ պահպանության գծով-պահպանության բաժնի ղեկավար) ի պաշտոնե, որպես տեղակալ. հանել։ Միաժամանակ, Նախագծի հիմնավորմամբ նշվում է, որ վերջինիս մշակման և ներկայացման համար հիմք է հանդիսացել բնապահպանության ոլորտում նախաձեռնված համակարգային և կառուցվածքային բարեփոխումները։ Մինչդեռ բնապահպանության նախարարության 2019 թվականի բյուջետային հայտին առնչվող համառոտագրով առաջարկվել է քննարկել նույնանման գործառույթներ իրականացնող ՊՈԱԿ-ների կառավարման, ներառյալ ֆինանսական կառավարման, հսկողության, հաշվապահության, գնումների համակարգերը միավորելու նպատակահարմարությունը և հնարավորությունը՝ միավորելով ՊՈԱԿ-ները կամ՝ այլ կերպ։ Վերջինիս արդյունքում բնապահպանության նախարարության կողմից մշակված «Բնապահպանության նախարարության համակարգում իրականացվող բարեփոխումների» գործողությունների պլան ժամանակացույցի համաձայն նախատեսվում է նաև ՊՈԱԿ-ներում նույնանման գործողություններ իրականացնող աշխատակիցների համար համադրելի աշխատավարձի դրույքաչափերի սահմանում (3.1.3 կետ)։
Բացի այդ համաձայն ՀՀ կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման 4-րդ կետի 15-րդ ենթակետի՝ ՀՀ հանրային իշխանության մարմինները մինչև 2019 թվականի մարտի 31-ը ՀՀ վարչապետի աշխատակազմ պետք է ներկայացնեին յուրաքանչյուրն իր գծով իրենց կառավարման ոլորտում գործող ՊՈԱԿ-ների նախահաշիվների հիմքում դրվող ծախսերի նորմատիվների սահմանման կարգին ներկայացվող պահանջները հաստատելու մասին ՀՀ կառավարության որոշման նախագծեր:

Ելնելով վերոգրյալից՝ առաջարկում ենք Նախագիծը շրջանառությունից հանել, և հարցին անդրադառնալ վերը նշված գործընթացի և մոտեցումների արդյունքում բնապահպանության ոլորտի գծով ձևավորված միասնական փաթեթի առկայության պարագայում։
	Առաջարկությունը չի ընդունվել, քանի որ Կառավարության որոշման ընդունման նպատակը ՊՈԱԿ-ի աշխատանքի արդյունավետության և դրա որակի բարձրացումն է և չի առնչվում «Շրջակա միջավայրի նախարարության համակարգի պետական ոչ առևտրային կազմակերպու-թյունների նախահաշիվների հիմքում դրվող ծախսերի նորմատիվների սահմանման կարգին ներկայացվող պահանջները հաստատելու մասին» Կառավարության որոշման նախագծին:
	Փոփոխությունը չի կատարվել:

	1.
	Արդարադատության նախարարություն
	Նախագծի 1-ին կետի 2-րդ ենթակետի «գ» պարբերությունում «ճանաչել ուժը կորցրած» բառերն անհրաժեշտ է փոխարինել «հանել» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին մասի 2-րդ կետի պահանջները:


	Առաջարկությունն ընդունվել է:
	Կատարվել է համապատասխան փոփոխությունը:


